
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 6-Ի N 1546-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը, ընթացիկ իրավիճակը և խնդիրները

	
	    «Հայաստանի Հանրապետության կառավարության 2022 թվականի հոկտեմբերի 6-ի N1546-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է գույքի հանձնում-ընդունումը պատշաճ իրականացնելու անհրաժեշտությամբ:
[bookmark: _GoBack]     ՀՀ կառավարության 2022 թվականի հոկտեմբերի 6-ի N1546-Ա որոշմամբ նախատեսված էր Ֆրանսիայի Հանրապետության Բուրգ լե Վալանսի քաղաքապետարանի կողմից ՀՀ Արագածոտնի մարզի Թալինի համայնքապետարանի անունով ուղարկված գույքը «Հրաժարում՝ հօգուտ պետության» մաքսային ընթացակարգով փոխանցել ՀՀ տարածքային կառավարման և ենթակառուցվածքների նախարարությանը և վերջինիս կողմից՝ նվիրաբերության պայմանագրի հիման վրա, հանձնել ՀՀ Արագածոտնի մարզի Թալինի համայնքապետարանին: Սակայն որոշման հավելվածում տեղ են գտել որոշակի անճշտություններ, որոնք թույլ չեն տալիս պատշաճ կարգով իրականացնել գույքի հանձնման-ընդունման աշխատանքները: Հաշվի առնելով վերոգրյալը՝ անհրաժեշտություն է առաջացել հավելվածում իրականացնել հետևյալ փոփոխությունները. «մոնիթորներով» բառը փոխարինել «մոնիտորներով» բառով, «ականջակալներով» բառից առաջ ավելացնել «լարով» բառը, հավելվածի բոլոր տողերում ավելացնել «օգտագործված» բառը և 10-րդ տողի «Քանակ» սյունակում «1» թիվը փոխարինել «2» թվով:

	2.
	Կարգավորման նպատակը և բնույթը

	
	ՀՀ կառավարության որոշման ընդունման նպատակը նվիրաբերությամբ հանձնվող գույքի պատշաճ հանձնման-ընդունման աշխատանքների իրականացումն է ։

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

	4.
	Ակնկալվող արդյունքը

	
	ՀՀ կառավարության որոշման ընդունմամբ ակնկալվում է սահմանված կարգով իրականացնել հանձնման-ընդունման աշխատանքները և գույքը հանձնել ՀՀ Արագածոտնի մարզի Թալինի համայնքապետարանին :

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։



